GVANGJSIH MINZCUZ BAU

Ndaw suen go makgyoij doengh aen makgyoij
boux hekyouz gag mbaet Iw haenx, lij sonx daeh
ceijmong. Gou swnhfwngz mbaet aen dangqnaj raen
haemq habhoz ndeu, sik aen daeh ceij, loh ok
aenmak heuswd youh henjliem, menh haeb gaemz
ndeu, gwnz mak sikhaek yaenq ok aen dozyiengh
lumj duj vamoiz hoengzmaeq nei, youh diemz youh
byot. Saek caeuq heiq, bya raemx caeuq lajmbanj,
caencingq dwg vunz caeuq swyenz dox yungzhab.
Livaz naeuz doengh aen makgyoij gvaq geiqciet neix,
cijaeu mbouj naeuh, cungj gwn ndaej, byawz daeuj
nungzcangz guhcaemz, maij gwn cungj ndaej mbaet
bae gwn, mbouj aeu cienz.

Suen go makgyoij hwnjbae, couh dwg suen
makgaivaiz caeuq suen go nganx lo. Gizneix
gyaw] henz bya, vihliux fuengzre duznyaen roemx
haeujdaeuj, youq rog suen laengz muengx sienqdiet.
Hoeng aenmuengx laengz mbouj ndaej doengh
gomak maj ok rog muengx bae, doengh go mak
haenx doxciengj doxsing hai va moq daeuj coux
seizein.

Seiq

“Dan daihcib lo.” Livaz nyeuxgyaeuj gvaq—
daeuj, doiq gou gangj. De baugnaeuz dan daihcaet
seiz, Gijningz sienseng cingq youq ndaw ranzdajcawj
guh hong nyaengqnyat. Seizneix dwg ndwenngux
satbyai, aen makleiz heuseu ndaw suen goleiz gaenq
lumj gaemxgienz lwgnding baenzneix hung lo.

Gwnz heng miz duz gaeqhangh ndeu gaenq
gaj ndei, Gijningz sienseng cingq faeg baenz gaiq.
Fwed gaeq caeuq ga gaeq, caemj di ciengqyouz, coq
haeuj ndaw gaujsiengh bae, gangq henj le hawj
gyoengq lwgnyez gwn. Noh aek gaeq caeuq ndang
nohgaeq gizyawz, acu daeuj aeuq dang, hawj daxmeh
gwn. Gangj daengz nohbit, Gijningz sienseng dingq
gij vyigen daihgya, guh Iwedoemgbit. Daxmeh
Gijningz sienseng naengh youq henz mbaet byaek,
rivhehe yawj daengx ranz vunz. Gijningz sienseng
maij yienghneix, maij ndaejhoengq seiz daiq
vunzranz, youq nungzcangz gag doenghfwngz guh
donq ngaiz miz yiengh ranz lajmbanj ndeu.

Mbouj dandan dwg Gijningz sienseng boux
ndeu sim’ angq. Gou ngamq daengz bakdou gyang—
hongh, couh raen laj bungzdiet hoenzngeungeu, aen
dem aen luzsauhgauj yiengjsisi. Gyoengq dahsau.
mehmbwk roix duk caixhangz haenx, song fwngz
gaem ciemcuk con doengh gij byaek noh coenggep .
fwedgaeq. nohcwz. daeuhfouhyouz. hojduijcangz,
cuengq youq gwnz danqfeiz ndongqywgywg, fan hwnj
fan roengz. Gyoengq canghdajcawj bang bouxhek
diemjbyaek haenx cawj byaek nyaenggnyat. Gou
riengz singgo bae ra, raen gyoengq lwgnyez loq hung
di, cingq youq ndaw gohdingh ndaw ciengz, gwn
nohgangq, ciengq go, guhcaemz.

“Vunz caen lai lo.” Gou naeuz.

“Mizmbangj dwg danhvei donzgen, mizmbangj

dwg ndaw ranz youzangq, daihgya siengj swnh
ngoenz singhgiz okdaeuj cuenggsoeng.” Mandwngh
naeuz.

Gyoengqvunz daeuj gwn ngaiz ranz lajmbanj.,
gwn huqdoj lajmbanj neix, mizmbangj bae mbaet
mak . mbaet byaek, hix mizmbangj dandan dwg
siengj  youq youzbyaij, yietnaiq
cuengqsoeng. Song aen dingz bet gak gaeuqgeq gag
miz yiengh sok Vujliengz hawj gyoengq hekyouz
yietnaiq, dwg aen bingzdaiz yienh lijyouzgiz ok
cienz hwnqguh hawj hekyouz yietnaiq caeuq yawj

nungzcangz

gingj. Ndwn youq lanzgan aendingz muengh
seighenz, laj din dwg raemxdah Cwngzgyangh
heuseuseu, baenz duj baenz duj fwj hung youq
gwnzmbwn mbinmiegmieg, doiqnaj hamqdah dwg
reih haeuxyangz heuseuseu aen mbanj wnq doxlienz
doxrangh, mbaw haeuxyangz youq ndaw ndit
lwengmyammyam. Aenndang henzhamq baihgvaz,
da yawj ndaej daengz, dwg suenmak mwncup
Nungzcangz Gyaranz Haj Ndei. Gyoengq hekyouz
ciengzseiz youq gizneix dap daizheiq, eu fwen,
aendingz baihneix ciengq, aendingz baihhaenx dap.
Doengh boux vunzsai maij epbya haenx, mizmbangj
bae luengqraez epbya. Baihlaeng luengqraez epbya,
dwg aen suen goleiz binaengz ciuyinx hekyouz ngonz
va laidaih. Diuz roen iq doeng coh suen goleiz,
aen’ gyaq lwggve goemq youq gwnz gyaeuj, youq
gizneix, aen gve ngwz raezrangrang, daj gwnz gyaq
gve duengh roengzdaeuj, mbouj haeujsim couh deng
hwk sim diuq mbei lek bae. Namzgva. lwggve.
lwgbieng, baenz aen baenz aen lwggve, youq gizneix,
hawj hekyouz dangbaenz doxgaiq guhcaemz,
ndiepgyaez raixcaix. Hix miz vunz daiq aenbungz,
ninz youq ndaw suenmak, dingq duznon youq ndaw
caznyw] heuhgitgit.

Gou caeuq Livaz, Mandwngh byaij daengz
nungzcangz aen bo ceiq sang. Gijningz sienseng
gwn ngaiz liux, hix daiq daxmeh naengh youq gwnz
goenj rin bo sang. Muengh roengz laj bae dwg
baenz byongj baenz byongj naz heuswdswd, baenz
bang baenz bang roegcaecuq mbin gvaq gwnz
gohaeux, mbin gvagbae yaep ndeu, youh mbin
daugma. Muenghyawj seiqghenz, bya mwn reih heu,
gomak mwncup. Rumz ci liengzseuseu, heiq mak
rangfwtfwt. De muengh coh daxmeh, naj riunyum-
nyum.

Gizdieg mbouj geijlai gyae, diuz goengloh
lijyouz banggungz Yinhcwngz daengz Dava, daj
henzhamq Dahcwngzgyangh ietraez gvaqdaeuj, heux
buenq aen Nungzcangz Gyaranz Haj Ndei. Civatgud
caeuq cidaehnamh gaenq doiq ok ciengz, diuz loh
gvangqlangh cinaenxloh bingzcingj gvaq haenx,
gaenq bu rinsoiq. Caj daengz guhbaenz doeng ci, aen
ranzninz Nungzcangz Gyaranz Haj Ndei hix hab
hwngbaenz  yungh ndaej lo, daengz seizhaenx,
Mbanjluzliengz lij engq nauhyied.

